
Devadibhih Kritam Vishnu Stotram

தே³வாதி³பி: ⁴ க்ரு’தம் விஷ்ணுஸ்தோத்ரம்

துஷ்டுவுஸ்தே ஹரிம் லக்ஷ்மீநாராயணம் ப்ரஜேஶ்வரா: ।
ஸுரரக்ஷக ஶாந்தாத்மந் தை³த்யநாஶக தே நம:॥ 73॥
மத்ஸ்யாத்மநே ச தே விஷ்ணோ வேதா³ந்நீதவதே நம: ।
அம்ரு’தமந்த²நேऽத்³ரிம் பி³ப்⁴ரதே கூர்மாய தே நம:॥ 74॥
ப்ரு’த்²வீம் த³ந்தே பி³ப்⁴ரதே தே வராஹாய நமோ நம: ।
ப³லிம் ச²லாயதே விப்ரவாமநாய ச தே நம:॥ 75॥
நம: பரஶுராமாய காபத²க்ஷத்ரநாஶிநே ।
ராவணாந்தகராயாऽऽஶு ராமசந்த்³ராய தே நம:॥ 76॥
க்ரு’ஷ்ணநாராயணராதா⁴ரமாஶ்ரீபதயே நம: ।
நமோ பு³த்³த⁴ஸ்வரூபாய தை³த்யமோஹகராய தே ॥ 77॥
நம: கபிலரூபாய தத்த்வஜ்ஞாநப்ரதா³ய தே ।
நமோ ஹம்ஸஸ்வரூபாய விதா⁴த்ரே ஜ்ஞாநதா³ய தே ॥ 78॥
வேத³வ்யாஸஸ்வரூபாய வித்³யாஶ்ரவாய தே நம: ।
கலிதோ³ஷவிநாஶக்ரு’த்கல்கிரூபாய தே நம:॥ 79॥
பார்வத்யாஶ்ச ப்ரபா⁴யாஶ்ச மாணிக்யா: பதயே நம: ।
கம்ப⁴ராயா:ஸுபுத்ராய கோ³பாலஸூநவே நம:॥ 80॥
ஶரண்யாய ஸுரரக்ஷாகர்த்ரே வித்³யாவதே நம: ।
ஸாது⁴ரூபாய க்ரு’ஷ்ணாய வல்லபா⁴ய ச தே நம:॥ 81॥
ஜ்ஞாநாசார்யாய தை³வாய தா³ஸத்ராத்ரே ச தே நம: ।
தை³த்யது:³கி²தப⁴க்தாதி³ரக்ஷகாய நமோ நம:॥ 82॥
ஸர்வநேத்ராய ஹ்ரு’த்ஸ்தா²ய ரமாநாதா²ய தே நம: ।
த்⁴வஜபத்³மாங்குஶவஜ்ரயவசிஹ்நவதே நம:॥ 83॥
ஸ்வஸ்திகஜாம்ப்³வஷ்டகோணோர்த்⁴வரேகா²தா⁴ரிணே நம: ।

தே³வாதி³பி: ⁴ க்ரு’தம் விஷ்ணுஸ்தோத்ரம்

த⁴நுஸ்த்ரிகோணகலஶாऽர்த⁴சந்த்³ரதா⁴ரிணே நம:॥ 84॥
கோ³ஷ்பத³வ்யோமமத்ஸ்யாதி³தா⁴ரிணே பத்தலே நம: ।
த³க்ஷபாணௌ த்⁴வஜசக்ரத⁴நுஸ்த்ரிஶூலஸ்வஸ்திகா:॥ 85॥
மீநத³ண்ட³யவரேகா² யஸ்ய தஸ்மை நமோ நம: ।
பா³ஹூ நேத்ரே ஜாநுநீ ச நாஸிகா ச ஸ்தநாந்தரம் ॥ 86॥
தீ³ர்கா⁴ணி ஸந்தி தே பஞ்ச தஸ்மை க்ரு’ஷ்ணாய தே நம: ।
ஸுஹ்ரு’ஸ்வஜக⁴நப்ரு’ஷ்ட²க்³ரீவாஜங்கா⁴வதே நம:॥ 87॥
ஸூக்ஷ்மகேஶாऽங்கு³லிபர்வரதா³ऽஸ்தி²தா⁴ரிணே நம: ।
கக்ஷா குக்ஷிஶ்ச வக்ஷஶ்ச க்⁴ராணம் ஸ்கந்தோ⁴ லலாடகம் ॥ 88॥
யஸ்யோந்நதாநி ஷட் ஸந்தி தஸ்மை ஶ்ரீஹரயே நம: ।
நேத்ரப்ராந்தௌ நகா²ஸ்தாலு ஜிஹ்வோஷ்டௌ² பாத³யோஸ்தலே ॥ 89॥
பாணிதலே ச ரக்தாநி யஸ்ய ஸந்தி ச தே நம: ।
உர: ஶிரோ லலாடம் ச யஸ்ய ததாநி தே நம:॥ 90॥
ஸ்வர:ஸத்த்வம் ச நாபி⁴ஶ்ச க³ம்பீ⁴ரம் யஸ்ய தே நம: ।
வாமஸக்த்²நி ரமாசிஹ்நம் யஸ்யாஸ்தி தே நமோ நம:॥ 91॥
ஹ்ரு’த³யே த³க்ஷிணாவர்தவதே க்ரு’ஷ்ணாய தே நம: ।
ஸத்ரிவலயஶோபா⁴ட்⁴யநாபி⁴யுக்தாய தே நம:॥ 92॥
ஶீதபா⁴ஸ்வரரூபாயாऽம்ரு’தப்ரதா³ய தே நம: ।
அக்ஷராயாऽவ்யாக்ரு’தநாம்நே கோ³லோகாய தே நம:॥ 93॥
வைகுண்டா²ய ப³த்³ரீஶாய ஶ்வேதத்³வீபாய தே நம: ।
க்ஷீரஸ்தா²நாய ஜீவாய ஜீவாதவே ச தே நம:॥ 94॥
ஆத்மநே ச ததா³த்மநே ஸர்வாத்மநே நமோ நம: ।
வஹ்நிஸ்தா²ய ரவிஸ்தா²ய ஹிரண்யஸ்தா²ய தே நம:॥ 95॥
ஸுராऽஸுரநிவாஸாய ப⁴க்தார்திஹாரிணே நம: ।
அபக்ஷாய விபக்ஷாய ப⁴க்தபக்ஷாய தே நம:॥ 96॥
ப⁴க³வँஸ்தே கதா²தா⁴ம்நே வார்தாதா⁴ம்நே ச தே நம: ।
ஸர்வவித்³யாநிவாஸாய ப்³ரஹ்மணே தே நமோ நம:॥ 97॥

ப⁴க³வந் தே³வதே³வேஶ பாஹி ந: ஶரணாக³தாந் ।
ஜலந்த⁴ரேண வை ஸ்வர்க³ம் நிராக்ரு’த்ய ஸுராँஸ்தத:॥ 98॥
ஸ்வாயத்தீக்ரு’தமேவேதி கத²ம் த்வம் ஸஹஸே ப்ரபோ⁴ ।
ஸூர்யஶ்சந்த்³ரஶ்ச வஹ்நிஶ்ச ஶேஷோ த⁴ர்மோ நிராக்ரு’தா:॥ 99॥
ஶரணம் தே வயம் ப்ராப்தா வத⁴ஸ்தஸ்ய விசிந்த்யதாம் ।
வயம் க்ஷுத்³ரா இவ நாத² விசராமோऽடவீஸ்த²லம் ॥ 100॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 325-

அத்⁴யாயாந்தர்க³தம்
தே³வாதி³பி: ⁴ க்ரு’தம் விஷ்ணுஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 325/73-100॥

